
NORA-kurssa 
Kurssa mij dunji vaddá diedojt rievtesvuodaj, máhttelisvuodaj ja 

iellemrijbadime hárráj, masjvalis aktanviessomhæjtoj aktijvuodan. 

 
Lulesamisk



   
 

   
 

 

NORA-kursa birra 

  

Kursa namma ja sisadno åvddånahteduváj aktan klientaj gejn lij 

dárbbo dákkár fálaldagás familljasuodjalusás. Dárbbo lij diedojs 

rievtesvuodaj, máhttelisvuodaj ja iellemrijbadime hárráj gå ulmusj la 

vásedime masjvalis iellemvidjurijt aktanviessoma hæjto aktijvuodan.  

 

 

Kurssa dunji hiehpá jus duv mielas akta jali ienep dájs 

vidjurijs guosski duv iellemij: 

 

• Dån aná dunnu aktanviessom ij la dunji/dunnuj buorren ja 

ájádalá sirádit, valla dåbddu gássjelissan dunnu gasskavuodav 

hiejtedit.  

• Dån balá båhtusijs jus aktanviessom hæjttá, ja sidá guoradallat 

ietjat máhttelisvuodajt ja rievtesvuodajt. 

• Dån balá aktanviessoma hæjtto dahká nav vaj oattjo binnep 

aktijvuodav mánáj, berrahij, rádnaj jali værmádagáj. 

• Dån måråda reaksjåvnåjs, kontrållas, nihtodimes jali 

dierredimes. 

• Dån la vásedime masjvalis hæjttoprosessav. 

 

 

 

 



   
 

   
 

 

Návti l kurssa 

Gávtse kurssabiejve nalluj giehtadallap gáktsa sierra tiemá ma 

guosski rievtesvuodajda ja máhttelisvuodajda sebrudagán, makkár 

fálaldagá ja dievnastusá gávnnuji, gasskavuohtaj familjajn/fuolkijn, 

rádnaj ja værmádagáj, ja gåktu ietjas viehkedit rijbadit dájn 

iellemvidjurijn. Kurssa ásaduvvá familljasuodjaluskontåvrån ja 

jådeduvvá terapevtajs. Fáhkaulmutja ja fáhkabirrasa lågådalli 

iesjgeŋga tiemáj birra majn siján le sierra máhtto.  

 

Kurssa hiehpá dunji jus duv mielas muhtem dájs tiemájs máhttá dunji 

ávkken boahtet:  

• friddja riektáviehkke ja ekonomalasj rievtesvuoda 

• dievnastusfálaldagá, dåjma ja æjvvalimsaje  

• friddjavuohta ja kontroalla 

• gåktu buorre gasskavuodajt álgadit ja bisodit 

• jasska guládallam ja buorre avtastallam 

• fábmogisvuohta ja hæsodisvuohta 

• gåktu ulmutja dåmadi iellemrievddamijn ja hiedijn 

• rájá, dárbo ja árvo 

• diertjestimrijbadibme ja gåktu ietjas viehkedit 

 

Kursa ulmme l viehkedit iellemrijbadimev ja iellemájvvanav buoredit. 

 

 



   
 

   
 

 

Sidá gus NORA-kurssaj sæbrrat?  

Válde aktijvuodav familljasuodjaluskontåvråjn jus duv mielas NORA-

kurssa l juoga mij dunji hiehpá. Mij gåhttjop duv 

bessamságastallamij, gånnå oattjo ienep diedojt fálaldagá birra ja 

gånnå árvustallap jus kurssa dunji hiehpá.  

Dá familljasuodjaluskontåvrå fálli NORA-kursav:  

 

Ienep diedojt kursa birra gávna næhttabielen:  

www.familievernet.no 

Familievernkontoret i Buskerud 

Adræssa: Grønland 68, 3045 Drammen 

Telefåvnnå: 466 17 710    

e-poassta: fvk.buskerud@bufetat.no 

Familievernkontoret i Vest-Agder, avdeling Kristiansand 

Adræssa: Markens gate 35, 4612 Kristiansand 

Telefåvnnå: 381 04 310    

e-poassta: familievernkontoret.vest.agder@bufetat.no 

